
				এই পাতাটির মুদ্রণ সংশোধন করা প্রয়োজন। 
পরিচয়
একদিন দেখিলাম উলঙ্গ সে ছেলে ধূলিপরে বসে আছে পা দুখানি মেলে। ঘাটে বসি মাটিঢেলা লইয়া কুড়ায়ে দিদি মাজিতেছে ঘটি ঘুরায়ে ঘুরায়ে। অদূরে কোমল-লোম ছাগবৎস ধীরে চলিয়া ফিরিতেছিল সেই নদীতীরে । সহসা সে কাছে আসি’ থাকিয়া থাকিয়া বালকের মুখ চেয়ে উঠিল ডাকিয়া । বালক চমকি কঁাপি কেঁদে ওঠে ত্রাসে, দিদি ঘাটে ঘটি ফেলি’ ছুটে চলে আসে এক কক্ষে ভাই ল’য়ে অন্য কক্ষে ছাগ দুজনেরে বাটি’ দিল সমান সোহাগ। পশুশিশু, নরশিশু,—দিদি মাঝে পড়ে’ দোহারে বাধিয়া দিল পরিচয়-ডোরে ।
২১শে চৈত্র, ১৩০২ ৷
২৯

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:৫৬টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

